MINUTI 


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR L-AFFARIJIET BARRANIN U EWROPEJ


LAQGĦA NRU 25

L-Erbgħa 24 ta’ Marzu 2021

Il-Kumitat Permanenti dwar l-Affarijiet Barranin u Ewropej iltaqa’ fil-Kamra tal-Kumitati fil-Parlament, il-Belt Valletta, fil-4.33 p.m. 

L-Onor. Emmanuel Mallia ppreseda.


PREŻENTI: Il-Ministru għall-Affarijiet Barranin u Ewropej l-Onor. Evarist Bartolo, l-Onor. Glenn Bedingfield, l-Onor. Kevin Cutajar, l-Onor. Joseph Ellis u l-Onor. Carmelo Mifsud Bonnici.

Preżenti wkoll kien hemm l-Onor. Therese Comodini Cachia.


TALBA

L-Iskrivan tal-Kumitat qalet it-talba.


LAQGĦA VIRTWALI MAL-KUMMISSARJU DIDIER REYNDERS

Bil-permess tal-Kumitat, l-Onor. Emmanuel Mallia stieden lill-Didier Reynders, Kummissarju għall-Ġustizzja biex jagħti preżentazzjoni dwar l-Istat ta’ Dritt. Il-Kummissarju Reynders għamel l-intervent tiegħu permezz ta’ videolink.

Preżenti wkoll permezz ta’ video conferencing kien hemm Dr Elena Grech, Kap tar-Rappreżentanza tal-Kummissjoni Ewropea, l-Onor. Cyrus Engerer Membru tal-Parlament Ewropej u s-Sur Ian Paul Bajada, Rappreżentat tal-Parlament ta’ Malta għall-Parlament u Istituzzjonijiet Ewropew.

Wara l-preżentazzjoni tal-Kummissarju Reynders, kien hemm diskussjoni fejn il-membru preżenti u l-Onor. Engerer staqsew diversi mistoqsijiet lill-Kummissarju.

Fis-5.51 pm intemmet id-diskussjoni.


MINUTI

Il-Minuti tal-laqgħat numri 24 li saret fid-9 ta’ Frar 2021 kienu konfermati.


DISKUSSJONI DWAR IR-RAPPORT TAL-KUNSILL GĦALL-MALTIN LI JGĦIXU BARRA MINN MALTA GĦAS-SENA 2020 SKONT IS-SUB-ARTIKLU (2) TAL-ARTIKLU 7 TAL-ATT DWAR KUNSILL GĦALL-MALTIN LI JGĦIXU BARRA MINN MALTA (KAP. 515)

Skont id-dispożizzjonijiet tal-Artiklu 7 (2) tal-Att dwar il-Kunsill għall-Maltin li Jgħixu Barra minn Malta (Kap. 515), il-Kumitat iltaqa’ biex jiddiskuti r-Rapport Annwali tal-Kunsill għall-Maltin li Jgħixu Barra minn Malta għas-sena 2020, liema rapport kien imqiegħed fuq il-Mejda tal-Kamra fl-1 ta’ Marzu 2021 u li kopja tiegħu kienet tqassmet lill-Membri tal-Kumitat.
Dok 39	Ir-Rapport Annwali tal-Kunsill għall-Maltin li Jgħixu Barra minn Malta għas-sena 2020.

Il-Ministru għall-Affarijiet Barranin u Ewropej l-Onor. Evarist Bartolo, li huwa wkoll iċ-Chairperson tal-Kunsill, ta preżentazzjoni fuq l-inizjattivi prinċipali li kienu qegħdin jittieħdu, fosthom:


· Il-Preparamenti biex titlaqqa’  l-Konvenzjoni għall-Maltin li jgħixu barra minn Malta f’Malta;
· Forum ta’ Esperti Maltin li jgħixu Barra minn Malta;
· Reġistrazzjoni ta’ Proprjetà;
· Kunsill Ġenerali;
· Nuqqas ta’ Membri tal-Kleru,
· Tagħlim tal-Ilsien Malti,
· #JienMalti;
· Aħbarijiet mill-PBS;
· Websajt għall-materji relatati mad-Diaspora Maltija;
· e-ID;
· Aġġornament tal-Att XX tal-2011
· Working Visa; u
· Diaspora Coordinators.

Kiem hemm preżenti wkoll is-Sur John Buttigieg, Kap tad-Direttorat responsabbli għall-Maltin li jgħixu barra minn Malta, u s-Sur Joseph Xerri, Segretarju tal-Kunsill għall-Maltin li jgħixu Barra minn Malta.

Il-Kumitat innota b’sodisfazzjon il-ħidma fejjieda tal-Kunsill għall-Maltin li jgħixu barra minn Malta kif muri fir-rapport annwali għall-2020 u kien hemm qbil mal-mod kif kienu qegħdin jiġu indirizzati l-kwestjonijiet li jolqtu lill-Maltin li jgħixu barra u li ċ-Chairman kellu jirrapporta lill-Kamra f’dan is-sens.


Fis-6:00 p.m. il-Kumitat aġġorna għal data u b’aġenda li kellhom jiġu komunikati aktar tard.

